
GOUVENE CUOMO PWOPOZE $30 MILYON DOLA NAN PWOJE DEVLOPMAN
EKONOMIK AGRIKOL POU REJYON SID LA

Gouvéné Andrew M. Cuomo jodi a te anonse plan pou | ede bouste ekonomi agrikol
nan Rejyon Sid la — youn nan rejyon agrikol pi divésifye eta a ak yon gwo potansyél pou
kwasans. Bidjé Gouvené a va rann disponib $30 miyon dola pou pwojé kap ede fém ak
biznis agrikol grandi atravé zon lan, ak plis bourad lajan pou ede pwojé devlopman
ekonomik agrikol byen espesifik.

“Sekté agrikol New York se youn nan mote aktivite ekonomik ki pi enpotan yo —
espesyalman nan kominote no yo,” te deklare Gouveneé Cuomo. “Grasa bourad lajan sa
ki nan bidjé a, nou kapab fé yon kokenn envestisman nan lavni agrikilté ak vandé lokal
atrave Rejyon Sid la, epi mwen fyé pou m vanse sekté esansyel sa pi devan ane sa
anko.”

Nan kad inisyativ sa, $25 milyon va ede agrikilté ogmante pwodiksyon agrikol yo sou
fém yo epi ogmante pwofi yo. Bourad lajan va sipote tou agrikilté pou yo pi byen jere
resous anviwonman yo. Pwojé ki resevwa bourad lajan eta a ka resevwa jiska
$100.000, ki pral ale nan bourad lajan jiska 75 pousan yon pwoije ki kalifye. Kandida
responsab pou 10t 25 pousan an, epi tout pwojé yo dwe fini yon lane apre kontra a
siyen.

Sila ki kalifye pou aplike pou pwogram sa se tap: moun, patenarya, asosyasyon,
koperativ, koporasyon, oswa LLCC yo kap jere yon “Antrepriz Agrikol” jan sa defini nan
seksyon 301 Agrikilti ak Mache. Depans yo ta ka kouvri konstriksyon, renovasyon,
irigasyon, drenaj, amelyorasyon anviwonman, kloti, sistem treyi ak sé.

Aplikasyon ki kalifye pou aspé jesyon anviwonman pwogram sa ap blije te patisipe, nan
Iwa lane k sot pase yo, nan yon pwogram jesyon anviwonman agrikol, tankou NYS
Agricultural Environmental Management Program ak USDA Natural Resources
Conservation Service Conservation Program.

$5 milyon nan bourad lajan sa va ale pou pwojé devlopman ekonomik byen espesifik,
tankou espansyon mache agrikol ak pwojé pwodiktivite fore, ansanm ak envestisman
pou estimile kreyasyon travay agwoendistriyeél nan kote tankou izin transfomasyon
manje nan Rejyon Sid la.

Komisyoné Agrikilti Eta a Richard A. Ball te di konsa, “Bourad lajan sa ki nan Bidjé
Gouveéne a pral fé yon rejyon agrikol ki deja solid isit nan New York vinn pi solid.
Antanke youn moun ki vwayaje souvan nan Rejyon Sid la, mwen konnen rejyon sa
chaje ak opotinite pou kwasans ekonomik agrikol. M espere travay ak Gouvéné a ak
lidé yo atravé Rejyon Sid la pou fé vizyon sa tounen yon reyalite nan yon tan ki pa two
lwen.”

Manm Asanble Donna Lupardo te di konsa, “Agrikilti se yon moté ekonomik enpodtan
nan Eta New York, ak yon eleman esansyel nan estrateji rejyonal alontém Rejyon Sid la
pou kwasans. N ap travay ak patné kominote lokal nou yo pou agrandi epi ogmante
ekonomi agrikol rejyon an atravé plizyé mwayen, tankou devlopman komés. Bourad
lajan ki pwopoze a pou pwoje agwoendistriyél koresponn byen ak travay Konsey
Rejyonal la ap fé kounye a, epi mwen ta renmen remésye Gouvéné a pou angajman
san fay li pou Rejyon Sid la.”

Manm Asanble Clifford Crouch te di konsa, “Agrikilti ap devlope isit nan Eta New York,
ak vant san paréy, menm enteré a ak potansyel vyéj isit nan Rejyon Sid la. Bilan Rejyon
Sid la nan zafé agrikol peze lou epi n ap fé anpil bon bagay. Bourad lajan sa ki nan
bidjé Gouvéne a pral ede agrikilteé ak pwodikté nivo mondyal nou yo pou yo fé travay yo
pi byen, pandan n ap fé envestisman espesifik nan sekté kap kreye dyob."

